Pum Rheol Aur bod yn Ymddiriedolwr
Nodiadau defnyddiol

Nid canllawiau cyfreithiol yw’r rhain, maent yn arfer dda.

A ydych chi’n Ymddiriedolwr elusen? Mae hyn yn golygu bod nifer o ddyletswyddau wedi’u gosod arnoch chi o dan gyfraith elusennau. Yng Nghymru a Lloegr, y darn allweddol o ddeddfwriaeth yw Deddf Elusennau 2011.

Mae pob eglwys leol yn elusen. Os yw wedi’i chofrestru gyda’r Comisiwn Elusennau, yna mae’n elusen yn ei hawl ei hun. Mae rhai eglwysi nad ydynt wedi’u cofrestru gyda’r Comisiwn Elusennau oherwydd nad yw eu hincwm blynyddol yn fwy na £100,000. Os yw’r eglwysi hyn yn aelodau o UAC, gellir eu heithrio rhag cofrestru yn rhinwedd Rheoliadau Elusennau (Eithriad rhag Cofrestru) 1996 tan 31 Mawrth 2031. Hyd yn oed fel elusen eithriedig, mae’r eglwys leol yn elusen a rhaid iddi gydymffurfio â chyfraith elusennau.

Dyma bum rheol aur i arwain ymddiriedolwyr elusennau
Rhaid i ymddiriedolwyr elusennau bob amser weithredu:

1) Er budd gorau’r elusen – gan wneud penderfyniadau cytbwys, gwybodus digonol; meddyliwch am sut y gall yr elusen gyflawni ei dibenion orau yn y tymor hir yn ogystal â’r tymor byr; osgoi gwrthdaro buddiannau, a chamu o’r neilltu ar drafodaeth, ac ymatal rhag pleidleisio, os oes ganddynt fuddiant personol neu ariannol.

2) Yn unol â’r gyfraith a dogfennau llywodraethol yr elusen – cydymffurfio â dogfennau llywodraethol yr elusen ei hun. Pryd bynnag y bydd amheuaeth ynghylch rhwymedigaethau cyfreithiol, dylai ymddiriedolwyr gymryd cyngor proffesiynol neu gyfreithiol. Peidiwch â dibynnu ar lafar gwlad, rhagdybiaethau, lleisiau cryf, neu gynsail o’r gorffennol. Peidiwch â phlygu’r rheolau – gall fod tensiwn rhwng rhwymedigaethau cyfreithiol elusen a’n gwerthoedd Cristnogol. Gall y cydbwysedd hwn fod yn anodd ar adegau, ond y gyfraith sydd drechaf.

3) Gyda sgil a gofal rhesymol – rhoi amser, meddwl ac egni i’ch rôl, paratowch ar gyfer cyfarfodydd, a mynychwch gyfarfodydd! Cymerwch ran weithredol yn ystod cyfarfodydd a rhyngddynt. Cymerwch gyngor proffesiynol lle bo angen a gofyn cwestiynau. Os bydd rhywbeth yn mynd o’i le, ewch i’r afael ag ef. Peidiwch ag ofni cyfaddef yr hyn a allai fod wedi mynd o’i le, a chael cymorth.

4) Gan ddefnyddio doethineb a chyfrifoldeb – gofalu am asedau’r elusen mewn modd cyfrifol. Sicrhau bod yr elusen yn ystyried barn ei haelodau a’i buddiolwyr yn briodol, yn cyfathrebu’n dda, ac yn arwain yr eglwys leol ar y llwybr cywir (er budd gorau’r elusen). Gwario’r arian yn ddoeth ac yn unol â’r hyn a roddwyd (h.y. i’r eglwys ac nid i sefydliadau allanol). Arian yr elusen ydyw – gwariwch yr arian yn ddoeth. Byddwch yn barod i wneud penderfyniadau anodd.

5) Ar y cyd – sicrhau trafodaeth briodol a bod tryloywder/llwybr archwilio ar gyfer gwneud penderfyniadau, heb fod yna ymddygiad direolaeth ac anrhagweladwy! Unwaith y gwneir penderfyniad, rhaid i bawb gefnogi’r penderfyniad hwnnw. Os yw grŵp llai yn gwneud y penderfyniad ar ran yr elusen, bydd angen sicrhau bod dirprwyo priodol ar waith gyda chylch gorchwyl a dyletswyddau clir. Cytuno a bod yn glir ynghylch pa benderfyniadau nad ydynt yn cael eu dirprwyo. Mae angen i’r ymddiriedolwyr allu cyfiawnhau pam/sut y gwnaed penderfyniad, os cânt eu cwestiynu.

Atebolrwydd ymddiriedolwyr
Mae llawer o eglwysi UAC yn anghorfforedig, sy’n golygu bod gan ymddiriedolwyr yr elusen atebolrwydd diderfyn. Fodd bynnag, mae yswiriant indemniad ymddiriedolwyr ar gael yn gyffredinol.

NB Ni fydd unrhyw bolisi yswiriant yn eich amddiffyn rhag twyll, gwneud penderfyniadau di-hid ac ati. Ond os ydych chi’n gweithredu o fewn y rheolau ac yn ddidwyll, mae’n debyg y cewch eich amddiffyn. Gwirfoddolwyr yw ymddiriedolwyr elusen. Hyd yn oed os gwelir fod penderfyniad yn un gwael, wrth edrych yn ôl, os gallwch chi ddangos eich bod chi’n gweithredu’n ddidwyll ac y gallwch ddarparu tystiolaeth o pam cyrhaeddwyd at y penderfyniad yn y ffordd y gwanethpwyd o dan yr amgylchiadau, yna mae’n debyg y byddwch chi’n cael eich amddiffyn.

Gan ddiolch i’r ‘Methodist Church’ am ei harweiniad gyda’r ddogfen hon.  

